
(22) E lääre Buuch
Musik und Text: Christof Fankhauser

(Wärti Chunde, griifet zue bi üsne Aktione!)

(Hüt git s doppleti Cumulus - Pünkt!)

(Für mi es Big Mac Menu XL mit Cola.)

(I luege de Morn wieder uf die schlanki Linie.)

E lääre Schaft, e lääri True, kei Ahnig, wohi du chönntisch ga. 
E lääre Buuch, lääri Ouge, kei Chance meh, e klare Gedanke z ha.
E lääri Lääri, eifach nüt, Es schwarzes Loch, es Grab.

Rap 1. Pommes Frites, Cola, Glace, Öpfu, Poulet, Haberbrei.
Sandwich, Gulaschsuppe, Toast u Drüminuten-Ei.
Döner, Pizza, Chicken-Nuggets, Sugus, Fotzuschnitte 
Brätzeli u Ankebock mit Gonfigelée us Quitte.
Ovo, Nesquick -  i ha aber lieber Caotina!
Birchermüesli, Praliné, Salami, Orangina.
Rüebli, Iistee, Plätzli, Honig, Älplermaggaroni,
Crèmeschnitte, Öpfupunch  Pastetli, Canneloni.

Ref. Füllet eui Täsche, füllet eui Chörb!
Wärti Chunde, griifet zue bu üsne Aktione!
Füllet eui Chüelschränk, füllet eui Büüch!
Für mi es Big Mac Menu XL mit Cola.
Praliné, Banane u beleiti Brötli.
E Hungersnot kenne mir nid,
höchschtens es Hungersnötli, bevors de Zmorge git.

Rap 2. Brate, Ravioli, Cornflakes, Dattle, Maissalat.
Ufschnitt, Tutti Frutti, Espresso u Blattspinat. 
Zwieback, Wii u Röschti, Toblerone, Bluemechöl.
Hörnli, Schoggicreme, Gurke, Sunnebluemenöl.
Himbeeryogurt, TamTam, Gusgus, Trube u Spagetti
Guetzli, Sport Mint, Riis u Gschnätzlets, Gipfeli, Zuchetti. 
Magebrot u Mayonnaise, Bluetwürscht, Boumnüss, Turte 
Caramel u Pflaschterstei us Schoggola vo Murte.

Ref. Füllet eui Täsche, füllet eui Chörb!
U Hüt für alles doppleti Cumulus-Pünkt!
Füllet eui Chüelschränk, füllet eui Büüch!
Vo Morn a luegi de wieder chly uf die schlanki Linie.
Praliné, Banane u beleiti Brötli.
E Hungersnot kenne mir nid,
höchschtens es Hungersnötli, bevors de Zmorge git.

E lääre Schaft, e lääri True, kei Ahnig, wohi du chönntisch ga. 
E lääre Buuch, lääri Ouge, kei Chance meh, e klare Gedanke z ha.
E lääri Lääri, eifach nüt, Es schwarzes Loch, es Grab.

Aus der CD „Was gisch - was hesch“   -   www.christoffankhauser.ch


